
LANDSBANKADEILDIN Í FÓTBOLTA FER AF STAÐ Á LAUGARDAGINN. 
FH-INGAR HAFA UNNIÐ SÍÐUSTU ÞRJÚ ÁR OG ÆTLA SÉR FJÓRÐA TITILINN.



LEIKIR er fjöldinn sem tvíburarnir Arnar og Bjarki Gunnlaugssynir, sem leika 
nú með FH, hafa spilað í efstu deild á gifturíkum ferlinum. Þeir hafa hvor um 
sig spilað 96 leiki með ÍA og KR og hafa samanlagt skorað 85 mörk í þeim.192

» ÓLAFUR ÞÓRÐARSON er einhver litríkasti og skemmti-
legasti knattspyrnumaður sem Ísland hefur alið af sér. Ólafur er 
uppalinn Skagamaður og lék fyrstu árin með ÍA. Hann spilaði 
síðan sem atvinnumaður með Brann og Lyn í Noregi en kom 
heim árið 1993 og spilaði með ÍA til loka ársins 1997. Þá varð 
hann spilandi þjálfari hjá Fylki í tvö ár áður en hann sneri aftur 
upp á Skaga sem þjálfari. Hann lagði skóna á hilluna eftir tíma-
bilið 2002 og hætti sem þjálfari ÍA á miðju síðasta tímabili. Hann 

stýrir nú Fram í Landsbankadeild-
inni. Ólafur lék 182 leiki í efstu 
deild og skoraði í þeim 28 mörk. 
Hann varð sex sinnum meistari 
með ÍA sem leikmaður og einu 
sinni sem þjálfari. Ólafur lék 72 
A-landsleiki á ferlinum. Sport 
fékk Ólaf til að velja draumalið 
sitt úr þeim hópi leikmanna sem 
hann spilaði með á löngum og 
farsælum ferli. 

Florentina Grecu, markvörður Stjörnunnar, valdi Ísland fram yfir Serbíu þegar hún ákvað að hleypa heimdraganum.  SPORTMYND/ANTON

FRÁ RITSTJÓRA
Óskar Hrafn 
Þorvaldsson 

ALLIR ELTA FH

Forráða-
menn FH 
hafa búið 
til umgjörð 
sem 
hæfir liði í 
fremstu röð 
og stuðn-
ingsmenn-
irnir hafa 
ekki látið 
sitt eftir 
liggja. Það 
er einhver 
stórveldis-
bragur á FH 
og ég kann 
vel við það. 

Forsíðumyndina tók Anton 
Brink af þeim leikmönnum og 
þjálfurum FH sem hafa orðið 
Íslandsmeistarar undanfarin þrjú 
ár. Sjá viðtal á blaðsíðu 10.

Útgefandi: 365, Ritstjóri:  Óskar Hrafn 
Þorvaldsson oskar@frettabladid.is, 
Útlitshönnun: Kristín Agnarsdóttir 
kristina@frettabladid.is

Landsbankadeildin í fótbolta hefst á laugardag-
inn. Flestir eiga von á því FH-ingar muni vinna 
Íslandsmeistaratitilinn fjórða árið í röð og sá 
sem þetta skrifar er þar ekki undanskilinn.

FH-ingar hafa byggt upp ótrúlega öflugt lið á 
tiltölulega stuttum tíma. Forráðamenn félagsins 
hafa búið til umgjörð sem hæfir liði í fremstu 
röð og stuðningsmennirnir hafa heldur ekki 
látið sitt eftir liggja. Það er einhver stórveldis-
bragur á FH sem ég kann vel við. Og það verður 
að líkindum engin breyting á í 
sumar. Andstæðingar FH verða 
í eltingarleik í sumar. Ekki 
bara inni á vellinum heldur 
líka utan vallar. Andstæð-
ingana vantar ekki bara 
betri fótboltamenn 
heldur líka betri 
umgjörð. Þá vantar 
meiri stemningu, meira 
sjálfstraust. Það eina sem 
mörg af þessum liðum 
eiga eru peningar. En 
peningar kaupa ekki árangur 
eins og margoft hefur komið 
fram. Um það geta til að mynda KR-
ingar og Valsmenn vitnað.
En af hverju er FH með langbesta liðið?
1) FH-ingar hafa haldið svipuðu liði undanfarin 
þrjú ár. 
2) Félaginu hefur tekist að stoppa í þau göt sem 
hafa myndast með brotthvarfi leikmanna eins og 
Allans Borgvardt og Ármanns Smára Björnssonar 
án sýnilegra vandræða. 
3) FH-liðið er með þjálfara sem hefur sýnt að 
hann veit hvað hann vill og það sem meira er – 
hann veit hvernig á að ná því fram.
4) FH-liðið er það eina á Íslandi sem hefur fyrir-
fram skilgreindan sóknarleik sem byggist ekki á 
tilviljunarkenndum sendingum fram völlinn og 
síðan að vona það besta. FH-liðið raðar saman 
mönnum í stöður sem henta leikstílnum. Þar er 
tilviljun ekki látin ráða ferðinni.
5) Leikmenn liðsins er komnir með óbilandi 
sjálfstraust eftir sigurgöngu síðustu ára. Sjálfs-
traustið lýsir sér þó ekki í hroka heldur í þeirri 
vissu að FH-liðið hefur á sannfærandi hátt einok-
að hlaðborðið í Landsbankadeildinni undanfarin 
þrjú ár.
6) FH hefur unnið tvo titla það sem af er þessu 
ári, þá tvo sem í boði hafa verið.
7) Leikmenn FH eru enn eins og gráðugir 
gammar á eftir bikarnum sem þeim hefur ekki 
tekist að landa á síðustu þremur árum. Þeir eru 
drifnir áfram að því takmarki að sigra loksins 
tvöfalt.

Við hin liðin níu sem ætla sér að keppa við 
FH í Landsbankadeildinni í sumar segir ég:

Gangi ykkur vel!

É g hef verið hérna í þrjú ár og 
líkar alveg afskaplega vel,“ 
segir hin 24 ára gamla rúm-

enska Florentina Grecu sem varð 
á dögunum Íslandsmeistari í hand-
bolta annað árið í röð. Grecu, sem 
kom hingað þegar hún var tvítug, 
lék í þrjú ár með ÍBV en skipti yfir 
í Stjörnuna síðastliðið haust.

Grecu kom hingað til lands 
vegna þess að hún var of sein að 
finna sér lið í Evrópu en hún gat 
valið á milli Serbíu og Íslands. Og 
valdi Ísland.

„Ég sé ekki eftir því. Hér líður 

mér afar vel,“ segir Grecu en hún 
býr hér með manni sínum og vinn-
ur þrjá tíma á leikskóla auk þess 
að spila handbolta. „Ég hef það 
mjög gott fjárhagslega og við 
erum mjög hamingjusöm,“ segir 
Grecu.

Hana dreymir um að spila í 
sterkari deild í Evrópu og það er 
líkt með henni og mörgum öðrum 
að Danmörk er draumastaðurinn. 
„Ég er með tilboð frá Danmörku 
en ég á eitt ár eftir af samningi 
mínum við Stjörnuna og ætla að 
virða hann. Ég stefni að því að fara 

til Danmerkur á næsta ári og það 
verður hvatning fyrir mig á næsta 
ári að verða enn betri til að komast 
að hjá betra liði,“ segir Grecu.

En hefur hún einhvern tíma 
hugleitt að sækja um íslenskan 
ríkisborgararétt þegar hún hefur 
rétt til?

„Ég get ekki sagt að ég hafi 
hugsað út í það. Kannski aðeins 
smá en ég er Rúmeni og spila með 
rúmenska landsliðinu þegar ég 
get. Ég yrði að hugsa mig afskap-
lega vel um en það er ekki hægt að 
útiloka neitt,“ segir Grecu. 

Rúmenski markvörðurinn Florentina Grecu, sem leikur með Stjörnunni, er ein af bestu 
handboltakonum landsins. Hún hefur verið hér í þrjú ár og sér ekki eftir því að hafa 
valið Ísland fram yfir Serbíu á sínum tíma. EFTIR ÓSKAR HRAFN ÞORVALDSSON

TEKUR GARÐABÆ
FRAM YFIR DANMÖRK

É g æfi fjóra tíma á dag, sex 
sinnum í viku,“ segir fim-
leikastúlkan Fríða Rún Ein-

arsdóttir spurð um hvaða vinna 
liggi að baki þeim frábæra árangri 
að vinna til sex gullverðlauna á 
Norðurlandamóti unglinga, sem er 
besti árangur sem íslenskt fim-
leikafólk hefur náð á þeim vett-
vangi.

GÓLFÆFINGAR
SKEMMTILEGASTAR
„Ég held að árangurinn á Norður-
landamótinu núna sé algjörlega 

toppurinn á ferlinum. Það gekk 
alveg frábærlega og það var 

yndislegt að heyra þjóð-
sönginn spilaðan. Ég fékk 

gæsahúð þá,“ segir 
Fríða Rún en hún vann 

gull í fjölþraut og liðakeppninni 
auk þess sem hún sigraði í öllum 
einstaklingsgreinunum, stökki, á 
jafnvægisslá, í gólfæfingum og á 
tvíslá. „Mér finnst skemmtilegast 
í gólfæfingum,“ svarar Fríða Rún 
spurð hvaða grein fimleikanna sé 
skemmtilegust.

Aprílmánuður var síðan full-
komnaður þegar hún bar sigur úr 
býtum í Skólahreysti 2007 ásamt 
félögum sínum úr Lindaskóla, 
Haraldi Birgissyni, Guðmundi 
Erni Magnússyni og Rakel Reyn-
isdóttur. „Þetta var skemmtileg 
tilbreyting. Það var mikil stemn-
ing og gaman að glíma við fjöl-
breyttar greinar,“ segir Fríða 
Rún. Fimleikabakgrunnurinn 
kom sér vel í keppninni en hún 
segir að meirihluti keppendanna í 

Skólahreystinni hafi æft fimleika 
þannig að forskotið hafi ekki 
verið mikið. 

ÁHUGINN ENN MIKILL
Fríða Rún var aðeins fimm ára 
þegar hún byrjaði að æfa fimleika 
og fann sig strax. „Ég hef alltaf 
þurft að vera mikið á hreyfingu og 
byrjaði í samkvæmisdönsum 
þegar ég var fjögurra ára. Það var 
hins vegar full rólegt fyrir mig 
þannig ég byrjaði að æfa fimleika 
og sé ekki eftir því. Ég fann strax 
að þetta er íþróttin fyrir mig,“ 
segir Fríða Rún og bætir við að 
hún sé ekkert að fá leið á þessu 
þótt æfingarnar séu oft erfiðar.

„Mér finnst þetta alltaf jafn 
gaman. Auðvitað koma tímar sem 
eru erfiðir en áhuginn er ennþá 

mjög mikill,“ segir Fríða Rún. 
Hún stefnir hátt og segist vera 

að gæla við að komast jafnvel á 
Ólympíuleikana í Peking á næsta 
ári. Framundan eru ferðalög á Smá-
þjóðaleikana í Mónakó og Ólympíu-
leika æskunnar í Belgrad. Auk þess 
vonast Fríða Rún til að komast á 
HM í Þýskalandi í september.

GOTT SKIPULAG
En lífið er ekki bara fimleikar. 
Fríða Rún er að klára 10. bekk í 
Lindaskóla og segist reyna að vera 
dugleg að læra þegar hún hefur 
tíma. „Það er auðvitað mikið að 
gera en ég reyni að skipuleggja 
mig vel. Ég hef alltaf náð að klára 
allt og er að því er ég veit best 
bara fyrirmyndarnemandi,“ segir 
Fríða Rós og hlær. 

HVAR ER HÚN NÚ?

 RAGNHEIÐUR RUNÓLFSDÓTTIR
Skagastúlkan Ragnheiður Runólfsdóttir er sigursælasta sunddrottning 
Íslands frá upphafi. Íslandsmetin sem hún setti á ferlinum skipta hundruð-
um og hún var valin í A-landsliðið aðeins tólf ára gömul. Ragnheiður bar 
ægishjálm yfir aðrar sundkonur á Íslandi allt þar til hún lagði sundbolinn á 
hilluna eftir Ólympíuleikana í Barcelona árið 1992. Sama ár lauk hún námi 
frá Háskólanum í Alabama í íþróttaeðlisfræði. Hún kom heim og byrjaði að 
þjálfa sund og kenna uppi á Akranesi. Hún var þrjú ár í Mosfellsbæ og tvö í 
Keflavík áður en hún flutti aftur upp á Skaga árið 1999. Á sama tíma kynntist 
hún sambýlismanni sínum, þingmanninum Magnúsi Þór Hafsteinssyni. 

Hún hellti sér út í þjálfun í fullri 
vinnu árið 2001 og hefur síðan 
unnið sem þjálfari hjá Sundfélagi 
Akraness og stýrir gríðarlega vel 
sóttum sundskóla sem sinnir 
ungbarnasundi og krökkum upp 
til fimm ára. Ragnheiður á þrjú 
börn: Birgi Viktor 12 ára, Önnu 
Söru 5 ára og Sigurjónu 3 ára.

Fríða Rún Einarsdóttir er fimmtán ára Kópavogsmær. Hún er efnilegasta fimleikastúlka landsins og vann meðal annars 
til sex gullverðlauna á Norðurlandamóti unglinga á dögunum. EFTIR ÓSKAR HRAFN ÞORVALDSSON

» FÉKK GÆSAHÚÐ « ÞEGAR 
ÞJÓÐSÖNGURINN VAR SPILAÐUR

Vali› fæ›ubótarefni ársins 2002 í Finnlandi

Minnistöflur

MEISTARATITLAR
Ryan Giggs hefur níu 
sinnum orðið meistari 
með Manchester United 
í ensku úrvalsdeildinni. 
Giggs varð fyrst meistari 
tímabilið 1992 til 1993, þá 
aðeins nítján ára gamall. 
Hann hefur verið frábær 
með United í vetur og 
á stóran þátt í titlinum 
sem félagið landaði um 
helgina. 

Fríða Rún Einarsdóttir átti 
eftirminnilegan aprílmánuð 
og vann sjö gull í fimleikum 

og Skólahreysti. 
SPORTMYND/ANTON





þá 12,8 stig að meðaltali í sinni fyrstu 
úrslitakeppni. Jackson elti betri samning 

til Atlanta og var síðan skipt yfir til 
Indiana. Það var ekki langt liðið á hans 
fyrsta tímabil með Pacers þegar allt 
varð vitlaust í leik gegn Detroit. Jack-
son var dæmdur í 30 leikja bann fyrir 
sinn þátt í slagsmálunum. Jackson var 
handtekinn rétt fyrir tímabilið fyrir 

að hafa lent í ólátum fyrir utan súlu-
dansstað í Indianapolis. Jackson var 

síðan á endanum skipt til Golden State í 
janúar þar sem átta menn skiptu um lið. 
Hann skoraði 29 stig í sínum fyrsta leik og 
var frábær þann tíma sem Baron Davis 
var frá vegna meiðsla.

HINN FULLKOMNI LIÐSFÉLAGI
Jackson hefur slæmt orð á sér en 
margir hafa komið honum til varnar. 
Hann er skapbráður og fljótfær en 
þykir jafnframt trúr og tryggur félagi. 
Tim Duncan kallaði hann á sínum tíma 
hinn fullkomna liðsfélaga.

Frammistaða Jacksons í einvíginu 
gegn Dallas var mögnuð og ekki síst 
varnarlega þar sem hann komst inn í 
kollinn á Dirk Nowitzki og átti mikinn 
þátt í að Þjóðverjinn var nánast óþekkj-
anlegur í einvíginu. Í lokaleiknum setti 

Jackson niður sjö fyrstu þriggja 
stiga skotin sín og skoraði alls 33 

stig. Þar af setti hann niður fjóra þrista 
og alls 15 stig þegar Golden State gerði 
út um leikinn með því að vinna fimm 
mínútna kafla 19-3. 

GETUR BARA STOPPAÐ SIG SJÁLFUR
„Sá eini sem getur stoppað Stephen 
Jackson er hann sjálfur. Þegar hann 
missir stjórn á skapi sínu verður henn 
einskis verður leikmaður en þegar 
hann heldur haus getur enginn stoppað 
hann á vellinum,“ sagði Don Nelson 
um Stephen. Jackson var rekinn út úr 
húsi í tveimur leikjanna og fékk alls 
þrjár tæknivillur í einvíginu en þegar 
betur var skoðað var eins og orðspor 
hans hefði mikið um það að segja. 
Baron Davis talaði um það eftir leikinn 
að hann biðlaði til Jackson þegar hann 
fann að meiðslin myndu hamla hans 
leik. Þó að Davis hafi gert Dallas grikk 
á annarri löppinni var það framganga 
Jackson sem sló Dallas-liðið algjörlega 
út af laginu.

Golden State Warriors mætir Utah 
Jazz í næstu umferð og fór fyrsti leikur 
liðanna fram í nótt. Það verður fróð-
legt að sjá hvort ævintýri þeirra Baron 
Davis og Stephen Jackson haldi áfram 
eða hvort Jerry Sloan og lærisveinar 
hans komi Warriors-liðinu aftur niður 
á jörðina. 

Þegar Don Nelson setti 
Baron Davis og Stephen 
Jackson hlið við hlið í 
bakvarðarsveit Golden 
State uppgötvaði hann 
hinsvegar tvíeyki sem 
hreinlega keyrði yfir 
besta lið deildarkeppn-

innar, Dallas Mavericks. Saman skoruðu 
þeir félagar tæp 48 stig að meðaltali í 
einvíginu, Davis var með 25,0 stig í leik 
en Jackson skoraði 22,8 stig í leik.

JACKSON HJARTAÐ OG SÁLIN
Baron Davis segir Jackson vera hjarta 
og sál liðsins og ekki að ástæðulausu. 
Jackson hefur fundið nýja lífdaga í 
Golden State eftir erfitt ár þar sem 
hann lenti bæði í slagsmálunum í leik 
Detroit og Indiana sem og handtöku 
fyrir utan strippstað á síðasta ári. 
Snilli Chris Mullin nær nú út fyrir 
körfuboltavöllinn því hann hefur 
komið öllum þessum mönnum saman. 
Það var hann sem fékk Baron Davis í 
skiptum fyrir Speedy Claxton og Dale 
Davis í febrúar 2005, það var hann sem 
hringdi í Don Nelson og sannfærði 
hann um að fara að þjálfa aftur og það 
var hann sem nældi í Stephen Jackson 
í átta manna skiptum við Indiana 
Pacers. Framhaldið er orðið hluti af 
sögunni, Indiana Pacers komst ekki í 
úrslitakeppnina en Golden State er 
búið að vinna 13 af síðustu 16 leikjum 
sínum og er komið inn í undanúrslitin í 
úrslitakeppni Vesturdeildar.

ÞURFTI AÐ VERA LEIÐTOGI
„Frá mínum sjónarhóli séð hefur þetta 
verið tækifæri fyrir mig að sýna hvað 
ég get,“ sagði Baron Davis um skiptin 
frá New Orleans til Golden State. Tími 
Davis með Hornets-liðinu, bæði í Char-
lotte og New Orleans, var allt annað en 
dans á rósum. Davis var kominn með 
slæmt orð á sér, stóð í sífellum illdeil-
um við þjálfara sína á milli þess að 
hann glímdi við erfið meiðsli. Lykillinn 
að velgengninni var koma Don Nelson 

til Golden State. „Hann sagði mér að 
ég þyrfti að verða leiðtogi þegar hann 
hringdi í mig. Ég vissi að allt sem 
þurfti til var að ég fengi rétta leik-
menn í kringum mig,“ sagði Davis og 
leikstíll Nelson hentar honum líka 
betur en nokkuð annar. Davis hefur 
líka fórnað ýmsu til þess að vera klár í 
þessa úrslitakeppni. Hann var til 
dæmis aðeins frá í tíu daga eftir að 
hafa farið í hnéaðgerð í febrúar. 
Golden State þurfti á öllu sínu að halda 
til þess að komast í úrslitakeppnina og 
komst þangað loksins á síðasta degi 
eftir að hafa unnið 9 af síðustu 10 leikj-
um sínum.

SÁ HÆFILEIKARÍKASTI
Nelson hefur lýst Davis sem hæfileika-
ríkasta körfuboltamanni sem hann 
hefur þjálfað, sem eru stór orð frá 
manni sem hefur þjálfað menn 
eins og Chris Mullin, Tim 
Hardaway, Dirk Nowitzki 
og Mitch Richmond. Þeir 
sem hafa orðið vitni að 
frammistöðu Barons Davis 
í úrslitakeppninni eru farnir 
að sjá af hverju. Stephen 
Jackson kom til Golden State í 
janúar og hafði meðal annars 
afrekað það að tryggja Indiana 
sigur á Golden State fyrr á 
tímabilinu, sigur sem hefði 
hugsanlega getað þýtt að 
Warriors kæmist ekki í úrslitakeppn-
ina. Það var svo tæpt að Golden State-
liðið væri í þeirri stöðu og að geta 
slegið Dallas Mavericks út úr fyrstu 
umferð úrslitakeppninnar.

OFT VERIÐ AFSKRIFAÐUR
Stephen Jackson hefur oft verið afskrif-
aður en alltaf risið upp aftur. Hann var 
valinn af Phoenix Suns í nýliðavalinu 
1997 en var látinn fara áður en tímabilið 
byrjaði. Hann spilaði ekki sinn fyrsta leik 
fyrr en 2000 og þá með New Jersey Nets. 
Jackson átti mikinn þátt í að San Antonio 
Spurs varð meistari 2003 en hann skoraði 

SKIPTIMYNTIN ORÐIN AÐ GULLI
Tveir leikmenn, BARON DAVIS og STEPHEN JACKSON, eiga stærstan 
þátt í óvæntri og sögulegri velgengi Golden State Warriors í 
úrslitakeppni NBA-deildarinnar í körfubolta. Þeir fara báðir 
sínar eigin leiðir, geta tekið upp á hverju sem er inni á vellinum 
en hafa það sameiginlegt að búa yfir einstökum hæfileikum. Þeir 
höfðu verið afskrifaðir af mörgum þegar þeir komu til Golden 
State. EFTIR ÓSKAR ÓFEIG JÓNSSON

Baron Davis og  Stephen Jackson hafa fundið fjölina sína sína hjá Golden State Warriors eftir að 
hafa verið afskrifaðir af restinni af NBA-deildinni.

TÍMABIL sem 
Don Nelson,
þjálfari Golden 
State Warriors, 
hefur þjálfað í 
NBA-deildinni í 
körfubolta.

VEXTIR FRÁ 

AÐEINS

Miðað við myntkörfu 4, 
Libor-vextir 23.4.2007.

3,4%

Þannig er mál
með vexti ...

... að það er hægt að létta greiðslubyrðina.

A

SAMANBURÐUR Á LÁNUM

MYNTKÖRFULÁN *** BLANDAÐ LÁN ** ÍBÚÐARLÁN

LÁNSUPPHÆÐ 20.000.000 20.000.000 20.000.000

VEXTIR 4,0% * 4,4% * 5,0%

GREIÐSLUBYRÐI**** 66.500 100.800 96.600

* M.v. 1. mánaða Libor vexti 23.04.2007. ** 50% íbúðarlán/50% erlent lán í CHF og JPY.
*** Vextir á erlendri myntkörfu ráðast af veðsetningu og myntsamsetningu og eru á bilinu 3,4% til 4,5% m.v. myntkörfu 4.
**** Mánaðarlegar afborganir fyrsta árið, lánstími 40 ár, einungis greiddir vextir af myntkörfuláninu fyrstu þrjú árin, án verðbóta eða gengisbreytinga.

Reiknaðu út hvernig
greiðslubyrði þín lækkar á 
www.frjalsi.is eða hafðu
samband í síma 540 5000.

Hollendingurinn
Ruud van Nistel-
rooy hefur verið 
sjóðandi heitur í 
framlínu Real 
Madrid í spænsku 

úrvalsdeildinni að undanförnu. 
Hann hefur skorað níu mörk í síð-
ustu níu leikjum liðsins og átt stór-
an þátt í því að liðið er aðeins 
tveimur stigum á eftir Barcelona á 
toppi deildarinnar.

Í SÖGUBÆKURNAR
Það er óhætt að segja að van Nistel-
rooy hafi alltaf skorað, hvar sem 
hann hefur stigið niður fæti. Hann 
var markahæsti leikmaður hol-
lensku deildarinnar í tvígang með 
PSV,  1999 með 31 mark og 2000 
með 29 mörk. Hann var einnig 
markahæsti leikmaður ensku 
úrvalsdeildarinnar með Manchest-
er United árið 2002 en þá skoraði 
hann 25 mörk. Eins og áður sagði er 
van Nistelrooy markahæstur í 
spænsku úralsdeildinni með 20 
mörk, einu meira en Alberto Diego 
Milito og Freddie Kanoute. Verði 
hann efstur til loka nær hann þeim 

áfanga að verða fyrsti framherjinn 
sem hirðir markakóngstitil í þrem-
ur af sex bestu deildum heims.

EKKI SLÆMUR FÉLAGSSKAPUR
Það má með sanni segja að van 
Nistelrooy sé ekki í félagsskap af 
verri endanum þegar þeir leik-
menn sem hafa orðið markakóng-
ar í tveimur deildum eru skoðaðir. 
Þeirra á meðal eru landi hans 
Marco van Basten sem varð tví-
vegis markakóngur með Ajax í 
Hollandi og tvívegis með AC Milan 
á Ítalíu og Brasilíumennirnir Rom-
ario og Ronaldo sem urðu báðir 
markakóng- ar með 
PSV í Hollandi og Bar-
celona á Spáni 
en Ronaldo 

varð auk þess markahæstur með 
Real Madrid.

HÖRÐ KEPPNI
Það munar ekki miklu á van Nistel-
rooy og næstu mönnum því Argent-
ínumaðurinn Alberto Diego Milito, 
sem leikur með Real Zaragoza, og 
Frakkinn Freddie Kanoute hjá 
Sevilla eru báðir með nítján mörk. 
Þeir eru .þó ekki í eins miklu stuði 
og van Nistelrooy. Kanoute hefur 
ekki skorað í deildinni síðan 18. 
mars síðastliðinn og Milito hefur 
ekki fundið netmöskvana í undan-

förnum fjórum leikjum. Öfugt 
við van Nistelrooy , sem hefur 
skorað fjögur mörk í síðustu 

tveimur leikjum og níu 
mörk í síðustu níu. 

Fari svo að AC Milan sigri í Meistaradeild-
inni er líklegt að harmsaga núverandi 
leiktíðar á Ítalíu verði endurrituð. Titlar 
telja í sögubókum og sjálfsagt munu 
komandi kynslóðir líta á árin 2006 og 2007 
sem gullöld ítalska boltans. Árin sem Ítalir 
urðu heimsmeistarar og ítalskt lið varð 
Evrópumeistari. Svona geta nokkrir leikir 
breytt miklu. AC Milan er búið að eiga 
einhverja döprustu leiktíð sína í deildinni í 
mörg ár, þjakað af Calciopoli-málinu og 
mínusstigunum átta sem liðið lagði af stað 
með. En frá áramótum hefur stígandi verið 
í leik liðsins og á vordögum hefur það 
verið óstöðvandi. Hamskiptin á liðinu eru 
algjör á nokkrum vikum. Þannig á liðið 
sem mætti teinrétt og keikt til leiks gegn 
Manchester United lítið sameiginlegt með 
liðinu sem átti í miklum vandræðum að 
brjóta Celtic á bak aftur og þurfti einstakl-
ingsframtak Kaká til í framlengingu síðari 
leiksins.
Ítalir hafa verið í miklu þunglyndi í vetur 
og haft hálfgerða skömm á fótbolta. 
Lélegasta leiktíð frá stríðslokum segja 
menn og aðsóknin endurspeglar það. Ekki 
verið minni í fjörutíu ár. Upprisa Milan 
hefur vakið menn af þyrnirósarsvefni 

þunglyndisins og ráða fjölmiðlar sér vart 
fyrir kæti. Geðshræringin dásamlega 
öfgakennd að sjálfsögðu. Þakklætið í garð 
Milan fyrir að bjarga heiðri þjóðarinnar 
svo mikið að strikað er yfir allt sem á 
undan er gengið. Þannig voru átta af ellefu 
sérfræðingum sem La Gazzetta dello Sport 
leitaði til á þeirri skoðun að Milan væri 
sterkara lið en meistarar Inter sem 
sigruðu í deildinni með mestu yfirburðum í 
sögunni. Inter lagði Milan sannfærandi að 
velli í báðum innbyrðisviðureignum 
vetrarins. 
Á sveif með Milan lögðust óvilhallir 
meistarar úr ýmsum áttum; Marcello 
Lippi, Pierluigi Casiraghi, Claudio Ranieri, 
Luca Marchegiani, Giuseppe Giannini, 
Franco Causio, Giuseppe Signori og 
Gianfranco Zola. Aðeins Giancarlo 
Antognoni, Zbignew Boniek og Fabrizio 
Ravanelli töldu Inter fremri.
En kálið er ekki sopið þótt í ausuna sé 
komið og tapi Milan úrslitaleiknum blasir 
svartnættið við á nýjan leik. Þá verður 
leiktíðarinnar minnst í framtíðinni sem 
eignar Englendinga. „Annus horribilis“ 
heitið sem svo oft hefur verið notað í vetur 
jafnframt geirneglt  á spjöld sögunnar.

NAUTABANINN
Einar Logi Vignisson

Á LEIÐ Í SÖGUBÆKURNAR

John Charles (Leeds 
United, Englandi 1957 
og Juventus á Ítalíu 
1958)

Marco van Basten
(Ajax, Hollandi 1984 og 
1987 og AC Milan, Ítalíu 
1990 og 1992).

Romario (PSV, Hollandi 
1989 og 1991 og Barce-
lona, Spáni 1994)

Ronaldo (PSV, Hollandi 
1995, Barcelona, spáni 
1997 og Real Madrid, 
Spáni 2004)

Marcio Amor-
oso (Udinese, 
Ítalíu 1999 og 
Borussia Dort-
mund, Þýskalandi 
2002).

Christian Vieri (Atletico 
Madrid, Spáni 1998 og 

Hollenski markahrókurinn 
RUUD VAN NISTELROOY 
skoraði tvö mörk fyrir Real 
Madrid í 3-2 sigri á Sevilla 
um helgina. Þar með er 
hann orðinn markahæsti 
leikmaður spænsku 
úrvalsdeildarinnar með 
20 mörk. Haldi hann 
toppsætinu kemst hann 
á spjöld sögunnar. EFTIR

ÓSKAR HRAFN ÞORVALDSSON

Internazionale, 
ítalíu 2003).

Ruud van Nistelrooy
(PSV, Hollandi 1999 og 
2000 og Manchester 
United, Englandi 

2003.

HAFA ORÐIÐ MARKAKÓNGAR Í TVEIMUR         DEILDUM

MILAN GEGN INTER 8-3!

Hollenski framherj-
inn Ruud van Nistel-

rooy skorar mörk 
hvar sem hann  er.



Súpur
Súpa dagsins 575,-

Sumarleg tómatsúpa  575,-

Fiskisúpa Geysis 1.295,-

Allar súpur eru bornar fram með 
heimabökuðu brauði

Smáréttir, 
forréttir og 
salöt
Nachos með guacamole & salsa 595,-

Brushetta með ferskum tómötum, 
oregano, basil og hvítlauk  795,-

Djúpsteiktur Camembert með 
heimabökuðu brauði, 
aldinmauki og berjum  1095,-

Geitosta brulée með vínberjum og 
heimabökuðu brauði  945,-

Risarækja á spjóti með grænmetis-
quiche og sýrðum rjóma       965,-

Chefsalat : Lítið / stórt
með skinku og osti 795,- / 1395,-
með sjávarsælgæti 895,- / 1475,-

Kjúklingasalat m. ólífum, papriku, 
lauk og brauðteningum  1.345,-

Fylltar pönnukökur m. grænm. 995,-

Fylltar pönnukökur m. kjúkl.  995,-

Hamborgarar og 
samlokur
Allir hamborgar og samlokur eru 
bornir fram með frönskum og 
kokteilsósu

Hvítlauksborgari með osti, salati, 
rauðlauk og tómat 1.295,-

BBQ borgari með osti, beikoni, 
salati, rauðlauk og tómat 1.295,-

Hvalborgari með humarmajonesi, 
salati, lauk og tómat 1.295,-

Geysir klúbbsamloka með kjúklingi, 
beikoni og spældu eggi 1.295,-

Ristuð nautakjötssamloka með lauk, 
sveppum og béarnaise 1.475,-

Egg og beikon, 
ristað brauð og smjör  895,-

Fiskur
Fiskur dagsins 1.645,-

Saltfiskur að hætti portkonunnar 
með kartöflum og ólífutómat-
basilikuspjóti              2345,-

Grillaður lax með kartöflum, 
grænmeti og hvítlaukssmjöri 2295,-

Ýsugratin “Geysis” 1645,-

Sjávarrétta Quesadillas 1645,-

Fiskur og franskar 
með sósu og salati 1595,-

Kjötréttir
Lambalundir með bernaise,
timiankartöflum og grænmeti 
dagsins 2.785,-

Nautasteik m. rósmarínsósu, 
timiankartöflum og grænmeti 
dagsins 2.995,-

Kjúklingurbringur með tómatsalsa, 
hrísgrjónum og grænmeti dagsins  

2.475,-

“Wiener Schnitzel” pönnusteikt 
svínasnitzel í raspi með steiktum 
kartöflum 2.395,-

Pasta
Spaghetti ai, olio et pepperon-
cini, spaghetti með hvítlauk, 
chilli og ólífuolíu        1.345,-

Spaghetti Bolognese 1.595,-

Spaghetti með 
sjávarsælgæti í rjómasósu 1695,-

eftirréttir
Súkkulaðimús með berjum 895,-
Crème Brûlée 895,-
Bláberjaskyrkaka 895,-
Ískaffi með vanilluís 695,-
Pönnukökur með sykri 695,-
Pönnukökur með 
bananarjóma og súkkulaði 695,-
Pönnukökur með 
jarðarberjasultu og rjóma 695,-
Ferskt ávaxta- og berjasalat  945,-
Volg eplakaka með ís & rjóma 795,-
Súkkulaðikaka með ís & rjóma 795,-
Vanilluís með rjóma 
og súkkulaðisósu 795,-

3ja rétta 
máltíð

Súpa dagsins

Kjúklingurbringur
með tómatsalsa, 
hrísgrjónum og 
grænmeti dagsins

Súkkulaðimús með 
berjum

3.945,-

3ja rétta 
máltíð

Sumarleg
tómatsúpa

Grillaður lax 
með kartöflum, 
grænmeti og 

hvítlaukssmjöri

Bláberjaskyrkaka

3.765,-

Geysir Bistro & Bar • Aðalstræti 2 • Sími 517 4300 • www.geysirbistrobar.is



V ið erum ekki búnir að fá 
nóg. Mér sjálfum líður ekk-
ert öðruvísi en tvö síðustu 

ár. Mér líður eins og við eigum bik-
arinn og munum halda dauðahaldi í 
hann. Ég held að þannig sé með 
alla. Það er komið stolt í mannskap-
inn og menn þekkja tilfinninguna 
sem fylgir því að vinna Íslands-
meistaratitilinn. Ég lofa því að við 
erum enn jafn hungraðir,“ segir 
Daði Lárusson, markvörður og 
fyrirliði FH, spurður um stemning-
una í herbúðum FH fyrir komandi 
tímabil í Landsbankadeildinni. 

TOPPURINN AÐ LYFTA
BIKARNUM
Daði er uppalinn FH-ingur og hann 
segir það hafa verið toppinn á ferl-
inum þegar hann lyfti sjálfur 
Íslandsmeistarabikarnum á loft í 
fyrra en hann tók við fyrirliða-
bandinu af Heimi Guðjónssyni 
sem lagði skóna á hilluna fyrir síð-
asta tímabil og skellti sér í þjálf-
aragallann. „Þegar ég lyfti bikarn-
um á loft leið mér ótrúlega vel. 
Þetta varð allt svo raunverulegt. 
Þetta var hlutur sem var afskap-
lega fjarlægur þegar ég lék í yngri 
flokkunum enda var FH á þeim 
tíma ekki þekkt fyrir að vinna 
titla,“ segir Daði, sem er eini leik-
maður FH sem hefur spilað alla 54 
leiki liðsins á þessum þremur 
Íslandsmeistaratímabilum.

SAMSTILLTUR HÓPUR
FH-ingar hafa að sönnu borið ægis-
hjálm yfir önnur lið á Íslandi und-
anfarin þrjú ár undir stjórn Ólafs 
Jóhannessonar og Daði segir þátt 
Ólafs vera gífurlega mikilvægan.

„Það er í raun lyginni líkast að 
þjálfaranum hafi tekist að halda 
hópnum saman og hafa alla góða. 
Honum hefur tekist að halda 
mönnum á tánum öll þessi ár og 
það sama er  uppi á teningnum í ár. 
Það er svo margt sem þjálfarinn 
þarf að huga að og hann hefur séð 
til þess að hópurinn sé samstilltur. 
Það standa allir þétt við bakið hver 
á öðrum og menn sýna á stundum 
ótrúlega þolinmæði. Það er held ég 
helsti styrkur FH-liðsins að leik-
menn hugsa fyrst um liðið og síðan 

sjálfa sig,“ segir Daði og bætir við 
að ekki megi gleyma stjórninni og 
stuðningsmönnunum.

„Stjórnin hefur staðið sig frá-
bærlega við að skapa flotta umgjörð 
í kringum félagið og vöxturinn 
hefur verið ótrúlegur. Í kjölfarið 
hefur stemningin á vellinum aukist 
til muna og það er ekki síst að taka 
strákunum í Botnleðju sem settu á 
fót Hafnarfjarðarmafíuna. Fyrst 
voru þetta nokkrir strákar en nú er 
þetta breiðfylking hóps sem styður 
okkur sama hvað á dynur. Það sem 
er líka skemmtilegast við stuðnings-
mennina er að þeir fagna hverjum 
titli eins og hann sé sá fyrsti.“

BÍÐ EFTIR TOPPTÍMABILINU
Daði, sem er 33 ára, hefur á undan-
förnum árum skipað sér í hóp 
bestu markvarða landsins með 
stöðugri frammistöðu. Hann seg-
ist þó enn vera að bíða eftir sínu 
besta tímabili. 

„Ég er alltaf að bíða eftir topp-
tímabilinu. Ég er alltaf í því að 
reyna að toppa sjálfan mig á 
hverju ári enda er það hluti af því 
að halda einbeitingunni ár eftir ár. 
Mér finnst ég hafa farið þessi þrjú 
síðustu tímabil á pari, þau voru öll 
frekar svipuð. Sumir leikir voru 
góðir, aðrir verri en flestir svona 
þokkalegir,“ segir Daði hógværðin 
uppmáluð. Og það er ekki hægt að 
fá hann til að segja að hann sé besti 
markvörður deildarinnar. „Þeir 
sem þekkja mig vita að ég myndi 
aldrei viðurkenna það. Það er fullt 
af góðum markvörðum en eigum 
við ekki að segja að ég sé í hópi 
bestu markvarða landsins,“ segir 
Daði og hlær.

MEÐ SAMNING TIL 2010
Og Daði er ekki á þeim buxunum 
að hætta þótt titlunum fjölgi sem 
og árunum. „Ég er með samning 
við FH til 2010. Þá verð ég 37 ára 
gamall. Ég ætla að klára þennan 
samning með fullri reisn en síðan 
verður bara að skoða árið 2011 
þegar þar að kemur. Ef skrokkur-
inn er í lagi þá er aldrei að vita 
hvað gerist. Eru markmenn ekki 
að toppa á þessum aldri nú til 
dags?“ spyr Daði og hlær. 

„LÍÐUR EINS OG VIÐ
EIGUM BIKARINN“
FH-ingar hafa orðið Íslandsmeistarar undanfarin þrjú ár. 
Markvörðurinn Daði Lárusson hefur spilað alla leiki liðsins 
þessi þrjú ár. Ef eitthvað er að marka hann eru FH-ingar 
ekki orðnir saddir. EFTIR ÓSKAR HRAFN ÞORVALDSSON

FH hefur unnið 
Íslandsmeistara-
titilinn þrívegis á 
þremur árum. Fyrst 
árið 2004 þar sem 
félagið tryggði sigur 
í síðustu umferðinni 
gegn KA á Akureyri. 
Árið 2005 hafði 
liðið sjaldséða 
yfirburði, var 16 
stigum á undan 
liðinu í öðru sæti. 
Í fyrra kom þriðji 
titillinn þó kannski 
með minnsta 
glæsibragnum en 
samt urðu FH-ingar 
sex stigum á undan 
KR-ingum.

2004 2005

2006

DAÐI LÁRUSSON

Markvörður » 54 leikir af 54 
(100%) » Í byrjunarliði 54 » Vara-
maður 0 » Fyrirliði í 24 leikjum

2004 
18+0/0 
2005 
18+0/0 
2006
18+0/0

ÁSGEIR GUNNAR 
ÁSGEIRSSON

Miðjumaður » 51 leikur af 54 
(94%) » Í byrjunarliði 39 » Vara-
maður 12 

2004
7+9/2 mörk
2005
14+3/2
2006
18+0/2

GUÐMUNDUR 
SÆVARSSON

Hægri bakvörður » 51 leikur af 
54 (94%) » Í byrjunarliði 48 »
Varamaður 3

2004 
15+3/1
2005
18+0/0
2006
15+0/1

TOMMY NIELSEN

Miðvörður » 44 leikir af 54 (81%)
» Í byrjunarliði 44 » Varamaður 0 

2004 
17+0/3
2005
15+0/0
2006
12+0/1

FREYR BJARNASON

Bakvörður » 43 leikir af 54 (80%) 
» Í byrjunarliði 43 » Varamaður 0

2004
17+0/1
2005
18+0/1
2006
8+0/1

ATLI VIÐAR BJÖRNSSON

Framherji » 40 leikir af 54 (74%) »
Í byrjunarliði 27 » Varamaður 13

2004 
16+1/6
2005
5+9/3
2006
7+2/4

DAVÍÐ ÞÓR VIÐARSSON

Miðjumaður » 37 leikir af 54 (69%)
» Í byrjunarliði 31 » Varamaður 6 

2004
2+6/0
2005
18+0/1
2006
11+0/0

» LANDSBANKADEILDIN «

Guðjón Þórðarson 
gerir kröfu um 

það að synir hans 
Bjarni og Þórður 

verði í fantaformi 
í sumar enda segir 

þá búa yfir getu, 
karakter og þekk-

ingu til að skara 
fram úr. 

SPORTMYND/HÖRÐUR

» ÞÓRÐUR OG BJARNI
Þórður og Bjarni Guðjónssynir eiga 
það sameiginlegt að hafa orðið 
tvöfaldir meistarar þegar þeir léku 
síðast fyrir föður sinn á Íslandi; 
það er að Skagamenn unnu bæði 
Íslandsmótið og bikarkeppnina 
þegar feðgarnir stóðu saman í 
baráttunni hér á landi. Þórður vann 
tvöfalt með Skagamönnum, varð 
markakóngur og kosinn efnilegasti 
leikmaður deildarinnar þegar hann 
lék síðast fyrir föður sinn 1993. 
Bjarni varð tvöfaldur meistari, annar 
markahæsti maður deildarinnar og 
var kosinn efnilegasti leikmaður 
deildarinnar þegar hann lék síðast 
fyrir föður sinn 1996.

Þórður Guðjónsson hefur spilað 
52 leiki undir stjórn föður síns í 
úrvalsdeild karla á Íslandi, bæði 
fyrir KA (16) og ÍA (36). Þórður 
hefur skorað 27 mörk í þessum 
leikjum, þar af 25 þeirra í búningi 
Skagamanna. Þórður spilaði sína 
fyrstu leiki í efstu deild með KA 
þegar Guðjón þjálfaði liðið 1990. 
Þórður jafnaði markametið og 
skoraði 19 mörk í 18 leikjum þegar 
hann lék síðast fyrir föður sinn 
hér á landi sumarið 1993.  Þórður 
skoraði einnig 11 mörk í 17 leikjum 
þegar hann lék fyrir föður sinn í 
B-deildinni sumarið 1991. 

Bjarni Guðjónsson hefur spilað 
17 leiki undir stjórn föður síns í 
úrvalsdeild karla á Íslandi. Bjarni 
skoraði 13 mörk í 17 leikjum sumar-
ið 1996 en það var hins vegar Logi 
Ólafsson sem gaf honum fyrsta 
tækifærið þegar Bjarni kom inn á 
sem varamaður í 2-1 sigri á Fram á 
Laugardalsvellinum 8. september 
1995. Bjarni skoraði fimm mörk í 
fyrstu tveimur leikjum sínum undir 
stjórn Guðjóns í maí 1996. Bjarni 
lék einnig rúmlega 90 leiki fyrir 
föður sinn hjá Stoke á árunum 
2000 til 2002.

» LANDSBANKADEILDIN «

Harðviður

Flottustu grill og garðhúsgögn í bænum!

Askalind 4 • 201 Kópavogur • Sími 554 0400 • www.grillbudin.is

Þ að er engin pressa á mér. Í 
það minnsta ekki utanað-
komandi. Ég set pressu á 

sjálfan mig og væri náttúrlega að 
ljúga ef ég segði að ég ætlaði að 
fara í fótboltaleik og ætlaði ekki 
að vinna. Þannig er það nú bara,“ 
segir Guðjón Þórðarson, sem er 
kominn heim á nýjan leik – upp á 
Akranes eftir ellefu ára fjarveru.

TEKUR TÍMA AÐ NÁ ÁRANGRI
Það er kannski ekki búist við miklu 
af ÍA enda hefur félagið gengið í 
gegnum mikla endurnýjun á 
undanförnum árum. Guðjón hræð-
ist það ekki að hópurinn sé ungur 
og segir hina gamalkunnu sam-
stöðu og vilja geta flutt fjöll þegar 
svo ber undir.

„Samstaðan hefur verið sterk á 
Skaganum í gegnum tíðina en það 
þarf að vinna vel til að búa til 
umhverfi þar sem árangur á að 
nást. Það þarf fjárhagslegt sjálf-
stæði, sterka og stöðuga stjórn og 
menn þurfa að gera sér grein fyrir 
því að árangri er ekki náð á stutt-
um tíma. Það þarf að búa til lið og 
liðsanda og ef það væri auðvelt þá 
væru væntanlega allir á toppn-
um,“ segir Guðjón og hlær.

AÐ SIGLA LYGNAN SJÓ
Aðspurður um markmið ÍA í sumar 
segir Guðjón það ljóst vera að ÍA sé 
ekki að fara að berjast um titilinn. 
„Ég held að FH, KR og Valur séu 
með sterkustu liðin. Okkar mark-
mið er að sigla lygnan sjó. Ef við 

sjáum fram á að það markmið náist 
getum við sett stefnuna hærra. Það 
er hins vegar alveg ljóst að ég verð 
óánægður ef ég vinn ekki fleiri leiki 
en ég tapa,“ segir Guðjón.

GERIR KRÖFUR TIL SONANNA
Bæði Bjarni og Þórður, synir Guð-
jóns, munu spila undir stjórn föður 
síns í sumar. Bjarni var einn af 
bestu mönnum deildarinnar í fyrra 
en Þórður náði sér ekki á strik vegna 
meiðsla. „Ég verð með Þórð á hægri 
kantinum og Bjarna sem framliggj-
andi miðjumann. Auðvitað geri ég 
kröfur til drengjana. Þetta er góðir 
leikmenn sem hafa getu, reynslu og 
þekkingu til að standa sig,” segir 
Guðjón. Athyglisvert er að skoða að 
þegar bræðurnir spiluðu síðast sitt í 

hvor lagi fyrir föður sinn endaði það 
með Íslandsmeistaratitili.

ERFITT AÐ FÁ LEIKMENN
Illa hefur gengið fyrir Guðjón að 
fá íslenska leikmenn upp á Akra-
nes enda segist hann ekki taka þátt 
í þeirri launastefnu sem sé í gangi 
hjá mörgum liðum. „Það er bara 
einn leikmaður, Árni Thor Guð-
mundsson, sem er úr bænum og 
það segir sitt. Það er alveg klárt að 
það er verið að borga ákveðnum 
hópi leikmanna svakalega mikið 
fyrir þá vinnu sem þeir eru að 
leggja af mörkum. Ég skil þá vel 
að fara þangað sem peningarnir 
eru mestir en ég legg bara ekki 
sama mat á verðmæti þeirra og 
þeir sjálfir.“ 

„ÓÁNÆGÐUR EF ÉG VINN EKKI 
FLEIRI LEIKI EN ÉG TAPA”

GUÐJÓN ÞÓRÐARSON hefur tekið við Skagaliðinu á nýjan leik eftir ellefu ára fjarveru. 
Síðast þegar Guðjón stýrði liðinu varð það tvöfaldur meistari. Margt hefur breyst og 
kröfurnar eru ekki þær sömu í dag. EFTIR ÓSKAR HRAFN ÞORVALDSSON

GÆFI ALLT FYRIR AÐ 
SKORA TÍU MÖRK
Sinisa Valdimar Kekic er aldursforseti Landsbankadeildarinnar. Hann verður 38 ára 
í nóvember en segist vera í toppformi. Víkingar treysta á að galdurinn í fótum Kekic 
minnki ekki þótt árunum fjölgi. EFTIR ÓSKAR HRAFN ÞORVALDSSON

Malarhöfða 2a  •  110 Reykjavík
Sími 570 9900  • www.fiat.is

Opið:
virka daga frá 8–18

laugardaga frá 12–16

Saga er umboðsaðili fyrir Alfa Romeo, Ducati, Ferrari, Fiat og Maserati

Byggt til að sigra Nýju hjólin eru komin
– og fara hratt!

Sinisa Kekic er aldursforseti Landsbankadeildarinnar. Hann stefnir að því að festa 
Víking í sessi í efstu deild, sem gleður örugglega gömlu kempurnar Einar Þorsteins-
son og Gunnlaug Lárusson. SPORTMYND/HÖRÐUR

» LANDSBANKADEILDIN «

Þeir eru ekki margir 
sem geta mótmælt 
því að Sinisa Valdi-
mar Kekic hafi verið 
einn besti leikmaður 
íslenskrar knatt-
spyrnu þau tíu ár 
sem hann hefur dval-

ið hér á landi. Þessi 37 ára gamli 
leikmaður lék lengst af með 
Grindavík en söðlaði um í fyrra og 
lék með Þrótti í 1. deildinni. Nú er 
hann mættur aftur í úrvalsdeild-
ina með Víkingi og segist vera í 
toppformi þrátt fyrir að vera ald-
ursforseti deildarinnar.

„Ég hef ekki misst úr eina 
æfingu í vetur og er bara í topp-
formi,“ segir elsti leikmaður 
Landsbankadeildarinnar í samtali 
við Sport. Kekic segir heilsuna 
vera góða og þótt hann verði 
stundum þreyttur eftir leiki sé 
það bara eðlilegt.

Kekic er reyndasti leikmaður 
Víkings og ljóst að mikið mun 
mæða á honum í sumar. „Ég finn 
auðvitað til ábyrgðar sem elsti 
leikmaður liðsins og reyni eins og 
ég get að miðla reynslu minni til 
hinna leikmanna liðsins. Við tölum 
mikið saman og reynum að bæta 
okkur sem lið. Ég finn að þjálfar-
inn treystir mér og vona að ég 
standi undir því,“ segir Kekic, sem 
hefur eingöngu spilað sem fram-
liggjandi miðjumaður hjá Víkingi 
og er afskaplega ánægður með að 
vera bara í einni stöðu eftir að hafa 
flakkað á milli varnar, miðju og 
sóknar á löngum ferli.

„Þessi staða hentar mér vel. Ég 
er ekki jafn fljótur og ég var en ég 
reyni alltaf að vera hættulegur,“ 
segir Kekic og hlær.

Spurður um markmið sín segir 
Kekic að það skipti öllu máli að 
Víkingur vinni leiki en viðurkennir 

þó að hann myndi gefa allt fyrir að 
skora tíu mörk í deildinni. „Það 
myndi vera afskaplega mikilvægt 
fyrir liðið. Þetta verður auðvitað 
erfitt en ég hef tröllatrú á liðinu. 
Það er góð samstaða frá formanni 
til yngsta leikmanns. Við erum 
með gott lið sem erfitt er að spila 
á móti,“ segir Kekic.

Kekic flutti til Reykjavíkur síð-
asta sumar eftir að hafa búið í 
Grindavík lengstan hluta dvalar 
sinnar hér á Íslandi og honum 
líður vel í höfuðborginni. „Lífið er 
alveg stórglæsilegt og miklu 
skemmtilegra að búa hér heldur 
en í Grindavík,“ segir Kekic, sem 
veit ekki hvort þetta er hans síð-
asta tímabil.

„Ég er með samning út þetta 
tímabil en ef ég er heill heilsu 
langar mig til að spila áfram. Í það 
minnsta þar til ég hef ekki lengur 
gaman af því að spila fótbolta.“



> Saman náum við árangri

Skrifstofur Samskipa:
Umboðsmenn:

SAMAN NÁUM VIÐ ÁRANGRI



»  ALFREÐ GÍSLASON
Alfreð Gíslason er ekki bara einn af albestu handknattleiksmönnum sem 
Ísland hefur alið af sér heldur er hann líka sá handboltaþjálfari sem hefur 
náð lengst á erlendri grund. Sport fékk Alfreð til að líta yfir farinn veg 
og rifja upp stærstu stundina á farsælum ferli sínum sem leikmaður og 
þjálfari.

„Það er auðvitað margt sem kemur upp í hugann en þó held ég að það sé 
ekki spurning að B-keppnin í Frakklandi árið 1989 standi upp úr hjá mér 
sem leikmanni. Stemningin í París var hreint út sagt ótrúleg og það var 
ógleymanlegt að vinna þá keppni. Það skemmdi síðan ekki fyrir að ég var 
valinn Íþróttamaður ársins sama ár. Þegar ég lít yfir þjálfaraferilinn þá var 
það afar sætt að vinna þýsku deildina með Magdeburg árið 2002 og síðan 
meistaradeildina árið eftir. Síðan má ekki gleyma þeirri upplifun að hlusta 
á mörg þúsund Íslendinga syngja þjóðsönginn gegn Svíum í Laugardals-
höllinni í fyrra. Það er nokkuð sem lifir með manni.“

STÆRSTA STUNDIN

HVAÐVEISTU

Hvellur | G. Tómasson ehf. | Súðarvogi 6 | 104 Reykjavík | www.hvellur.com | 577 6400 

Reiðhjólaverslun | Varahlutir | Verkstæði | Allt árið

Promax  V-Bremsur
21 gíra grip-shift 

Shimano
Framdemparar

Standari
Grátt/hvítt Álstell
Kenda 700x50c

13,7 kg.

Monterey 3.0

kr. 35.849

26” fjallahjól
Prómax V-Bremsur

24 gíra Grip-shift 
Shimano

Framdempari
Blátt/grátt Álstell

13,3 kg.

Nevada 4.0

Promax V-Bremsur
700x38 dekk

24 gíra Shimano
13,7 kg.

Sunfire 3.0

M&XL stell 
7000 álstell

Shimano Tigara
Carbon gaffall 

10,3 kg.

Newest 2.0

Dirt jump hjól
Diskabremsur að fram

Shimano Alivio
Sran TRX skiptir

Kenda 2,35

Panic 3.0

Dempari
Tvöfaldar gjarðir

Diskabremsur
24 gíra Shimano Skipta

Kenda 26x2,1

Discovery 1

Kildemoes fjallahjól 26”
Diskabremsur framan 

og aftan
Shimano Acera 24 gíra 

skiptar

Edge 400

kr. 29.953

kr. 45.875

kr. 85.932

kr. 64.125

kr. 61.584

kr. 61.672

SR Suntour XCR 
vökvademparar 80 mm

Shimano Deore diskabremsur 
framan og aftan

Shimano Deore 27 gíra 
skiptar

Álstell 12,5 kg. 

Tahoe Comp

kr. 89.926

Dirt jump hjólLifestyle

Mountain/Hard Trail

Road Sport

Lifestyle

Mountain/Hard Trail

Mountain/Hard Trail

Mountain/Dual Suspention

» UM CRISTIANO RONALDO?

1. Hvað heitir hann fullu nafni?

2. Hvað heitir fyrsta liðið sem hann 
spilaði með?

3. Eftir hverjum er hann nefndur?

4. Hvað kostaði hann mikið þegar 
Manchester United keypti hann frá 
Sporting Lissabon?

5. Hvað fær hann í vikulaun 
samkvæmt nýjum samningi sem 
hann skrifaði undir við Manchester 
United í mars á þessu ári?

6. Hvað var hann gamall þegar 
hann lék sinn fyrsta landsleik fyrir 
Portúgal?

Svör: 1. Hann heitir fullu nafni Cristiano Ronaldo 
dos Santos Aveiro. 2. Það heitir Andorinha og 
spilaði hann með því til tíu ára aldurs. 3. Hann er 
var nefndur eftir Ronald Reagan sem var uppá-
haldsleikari föður hans. 4. Hann kostaði 12,24 
milljónir punda (um 1,6 milljarða). 5. Hann fær 
120 þúsund pund (um 15,6 milljónir) í vikulaun. 
6. Hann var átján ára.

Í SKÓGINUM 
STÓÐ KOFI 
EINN
Einar Árni Jóhannsson, þjálf-
ari Njarðvíkur, virðist hafa 
leitað huggunar í gömlu jóla-
lagi eftir að lið hans beið lægri 
hlut fyrir KR í DHL-höllinni í 
fjórða leik liðanna í úrslitum 
um Íslandsmeistaratitilinn í 
körfubolta. KR-ingar fóru 
með sigur af hólmi nokkuð 
óvænt, 3-1, og ákvað Einar 
Árni nú á dögunum að hætta 
að þjálfa Njarðvíkurliðið. 
Vonandi verður þessi snjalli 
þjálfari þó ekki lengi frá 
hliðarlínunni. Þessa skemmti-
legu mynd tók Hörður Sveins-
son, ljósmyndari Sport.

Sparisjóðurinn
í Keflavík

sterkur stuðningsaðili
samfélagsins í 100 ár

Sparisjóðurinn í Keflavík er aðalstyrktaraðili Keflavíkurliðsins

 VÍKINGUR 100 ÁRA Í 
APRÍL Á NÆSTA ÁRI
Stjórn Knattspyrnufélagsins 
Víkings hefur ákveðið að halda 
myndarlega upp á 100 ára afmæli 
félagsins í apríl á næsta ári. Haldin 
verður sögusýning í höfuðstöðvum 
félagsins í Fossvogi í Reykjavík. Þar 
er fyrirhugað að sýna ýmsa muni 
úr sögunni svo sem verðlaunagripi, 
myndefni hvers konar, einkennis-
klæðnaði, gamla sem nýja og/eða 
annað sem tengist félaginu. Saga 
félagsins í 100 ár verður skráð og 
einstakar deildir félagsins munu 
standa fyrir margs konar viðburðum 
í tilefni afmælisins. Víkingur óskar 
eftir því við félagsmenn sína og 
aðra velunnara þess að fá til láns 
eða eignar hluti sem kunna að vera 
í þerra vörslu á fyrirhugaða sögu-
sýningu og þeir beðnir um að hafa 
samband í tölvupósti á netfangið 
100arasyning@vikingur.is

 ZDRAVEVSKI Á LEIÐ Í 
VESTURBÆINN

Svo gæti farið 
að makedónska 
stórskyttan 
Jovan Zdrav-
evski, sem 
leikið hefur með 
Skallagrími í 
Borgarnesi 

undanfarin þrjú tímabil, gangi í raðir 
Íslandsmeistara KR fyrir næsta tíma-
bil í Iceland Express-deildinni. Jovan 
hefur af mörgum verið talinn einn af 
bestu leikmönnum deildarinnar og 
væri koma hans í vesturbæinn mikill 
liðsstyrkur fyrir meistarana, sem 
stefna hátt á komandi árum.

 FRÁBÆRT TÍMABIL 
ÍVARS HJÁ READING
Varnarmaðurinn 
sterki Ívar 
Ingimarsson 
hefur staðið sig 
gríðarlega vel með 
Reading á sínu 
fyrsta tímabili í ensku úrvalsdeild-
inni. Ívar hefur verið lykilmaður 
og jafnframt fyrirliði í spútnikliði 
Reading og var verðlaunaður um 
helgina. Hann var kosinn leikmaður 
ársins af stuðningsmönnum félags-
ins en auk þess hefur hann verið 
kjörinn leikmaður ársins af fjölmörg-
um staðarblöðum.

ÚRBÚNINGS-
KLEFANUM



1. Hver var valinn besti leikmaður 
úrslitakeppninnar í Iceland Express 
deild karla í körfubolta?

2. Hvað varð Jose Reina, markvörður 
Liverpool, margar vítaspyrnur gegn 
Chelsea í seinni undanúrslitaleik 
liðanna í meistaradeildinni?

3. Hvaða leikmaður varð markahæstur 
í  DHL-deild karla í handknattleik?

4. Í hvaða íþrótt bætti Berg-
ur Ingi Pétursson sitt eigið 
Íslandsmet?

5. Hvað skoraði Margrét 
Lára Viðarsdóttir mörg 
mörk fyrir Val í Lengju-
bikar kvenna í fótbolta?

6. Fyrir hverjum töpuðu 
NBA-meistararnir Miami 
Heat 4-0 í úrslitakeppninni 
núna?

7. Hvað var Íslendingaliðið West 
Ham sektað um háa upphæð vegna 
ólöglegra samninga við Carlos 
Tevez og Javier 
Mascherano?

8. Hvað heitir þjálfari 
kvennaliðs Hauka 
í körfubolta sem 
vann tvöfalt í ár?

9. Hvað skoraði 
Eiður Smári Guð-
johnsen mörg mörk 
fyrir Barcelona í aprílmánuði?

10. Í hvaða sæti er íslenska karlalands-
liðið í fótbolta á styrkleikalista FIFA?

ERTÞÚAÐ
FYLGJASTMEÐ?

1. SIMUN SAMUELSEN, 
KEFLAVÍK Færeyingurinn 
skoraði opnunarmark efstu 
deildar karla 2006 á móti ÍBV á 
Hásteinsvelli eftir 20 mínútur.

2. SIGURBJÖRN HREIÐ-
ARSSON, VAL Fyrirliði Vals 
skoraði fyrsta mark efstu deildar 
2005 úr vítaspyrnu eftir 13 
mínútna leik gegn Grindavík á 
Hlíðarenda.

3. ATLI VIÐAR BJÖRNSSON, 
FH Framherjinn skoraði fyrsta 
mark efstu deildar 2004 á móti 
KR-ingum á KR-velli eftir 26. 
mínútur.

4. ÓLAFUR ÖRN BJARNA-
SON, GRINDAVÍK Varnarmað-
urinn sterki skoraði fyrsta mark 
efstu deildar 2003 úr vítaspyrnu 
á 10. mínútu gegn Val á Grinda-
víkurvelli.

5. PAUL MCSHANE, 
GRINDAVÍK Skoski miðju-
maðurinn skoraði fyrsta mark 
efstu deildar 2002 á móti KR á 
KR-velli eftir 10 mínútna leik.

6. STEINGRÍMUR JÓHANN-
ESSON, FYLKI Framherjinn 
fljóti skoraði fyrsta mark efstu 
deildar 2001 gegn KR á Fylkis-
velli eftir 42 mínútur.

7. GUÐMUNDUR STEIN-
ARSSON, KEFLAVÍK Fram-
herjinn skoraði fyrsta mark efstu 
deildar 2000 úr vítaspyrnu eftir 
15 mínútuna leik gegn Breiða-
bliki á Keflavíkurvelli.

8. SIGÞÓR JÚLÍUSSON, 
KR Kantmaðurinn knái 
skoraði fyrsta mark efstu 
deildar 1999 gegn ÍA á 
KR-velli eftir aðeins 17 
sekúndur.

9. STEINGRÍMUR 
JÓHANNESSON, 
ÍBV Eyjamaðurinn 
skoraði fyrsta mark 
efstu deildar 1998 á 
móti Þrótti á Laugardalsvelli 
eftir 6 mínútur.

10. VALDIMAR K. SIGURÐS-
SON, SKALLAGRÍMI Borg-
nesingurinn skoraði fyrsta mark 
efstu deildar 1997 úr vítaspyrnu 
gegn Leiftri í Borgarnesi.

TUGURINN

AARON COLTER er íslenskur 
mótorhjólakappi sem býr í 
Bandaríkjunum. Þrátt fyrir að vera
aðeins fimmtán ára og ekki kominn 
með mótorhjólapróf getur hann
gert ótrúlegustu hluti á mótorhjóli 
sínu. EFTIR ÓSKAR HRAFN ÞORVALDSSON

10 SEM HAFA SKORAÐ FYRSTA MARKIÐ Í EFSTU DEILD KARLA Í FÓTBOLTA

Svör:1. Það var KR-ingurinn Tyson Patterson. 2. Hann 
varði tvær vítaspyrnur. 3. Það var HK-ingurinn Valdimar 
Þórsson með 162 mörk. 4. Hann bætti eigið Íslandsmet 
í sleggjukasti. 5. Hún skoraði 17 mörk í sjö leikjum. 6. 
Miami Heat tapaði fyrir Chicago Bulls. 7. Félagið var 
sektað um 5,5 milljónir punda. 8. Hann heitir Ágúst 
Björgvinsson. 9. Hann skoraði eitt mark, gegn Getafe í 
spænska bikarnum. 10. Það er í 97. sæti.

ÆTLAR AÐ VERÐA
»BESTUR« Í HEIMI

É g gef trú á því að ég geti 
orðið bestur í heimi í keppni 
götumótorhjóla með frjálsri 

aðferð,“ segir íslenski mótorhjóla-
kappinn Aaron Colter sem er 
búsettur í Bandaríkjunum. Hann 
var staddur hér á dögunum við 
sýningar og vöktu kúnstir hans á 
hjólinu mikla athygli. Aaron á 
íslenska ömmu og að hans sögn 
lítur öll fjölskyldan á sig sem 
Íslendinga.

HEIMSYFIRRRÁÐ
Aaron er aðeins fimmtán ára gam-
all en hefur ekið götuhjólum frá 
því að hann var tólf ára. „Ég byrj-
aði nú tveggja ára,“ segir Aaron og 
hlær en hann hefur ekki enn leyfi 
til að keyra mótorhjól í umferð-
inni. „Ég ek á brautum sem eru 
lokaðar,“ segir hann. 

Aaron getur þrátt fyrir ungan 
aldur státað sig af því að vera best-
ur í Bandaríkjunum í sinni íþrótt 
en hann vann nýverið bandaríska 
meistaramótið. Hann stefnir á 
heimsmeistaramótið í Ungverja-
landi í byrjun næsta mánaðar og 
telur sig eiga góða möguleika. „Ég 
hef aldrei keppt áður í Evópu en 
ég hef keppt gegn mönnum þaðan 
og unnið þá. Ég hef fulla trú á því 
að ég geti unnið þá og orðið bestur 
í heimi. Það er að sjálfsögðu 
stefnan,“ segir Aaron.

VEL HÆGT AÐ LIFA Á ÞESSU
Aaron er enn í gagnfræðaskóla en 
er slíkur fyrirmyndarnemandi að 
hann getur nánast mætt þegar 

hann vill í skólann. Enda er mikið 
um ferðalög hjá honum og því erf-
itt að vera með toppmætingu í 
skólanum. „Jú, það hefur gengið 
þokkalega. Ég hef verið með A í 
öllum greinum undanfarnar þrjár 
annir og það veitir mér ákveðið 
frelsi. Og það veitir ekki af því þar 
sem ég er á ferðalögum út um 
allt,“ segir Aaron og hlær.

Hann segir það vel mögulegt að 
lifa af þessari íþrótt. „Það eru allt-
af að koma meiri og meiri pening-
ar inn í sportið og ég sé fram á það 
að bestu mennirnir geti haft ansi 
góða peninga upp úr þess, jafnvel 
milljónir dollara. Þetta er að verða 
vinsælt sjónvarpsefni og þannig 
aukast tekjurnar,“ segir Aaron.

EKKI HÆTTULEGT
Aaron sýndi listir sínar við Smára-
lind 1. maí að viðstöddu fjölmenni 
og trúði fólk vart sínum eigin 
augum. Þrátt fyrir hvassan vind, 
sem Aaron á ekki að venjast frá 
Bandaríkjunum,  fór hann á kost-
um á hjólinu og gerði kúnstir sem 
nær ómögulegt er að leika eftir.

En er þetta ekki hættuleg 
íþrótt?

„Það eru allar íþróttir hættu-
legar ef ekki er farið varlega. Ég 
er með góðan hjálm og hef verið 
tiltölulega heppin. Ég hef bara 
farið úr axlarlið og marist nokkr-
um sinnum. Það er ekki neitt neitt 
og það eru miklu minni meiðsli í 
þessu en til að mynda ameríska 
fótboltanum,“ segir Aaron og 
hlær. 

Aaron Colter sýnir hér listir sínar á mótorhjólinu á sýningu um borð í varðskipinu 
Óðni. SPORTMYND/BRUCE COLTER






